
actividades formativas

do Centro Xove de 
CreaCión Cultural

Rúa do Proxecto Vagalume, 2

O Departamento de Mocidade 
conta cun novo equipamento destinado á 
realización dunha  serie de actividades de 
diverso tipo (formativas, artísticas, lúdicas e 

culturais) o Centro Xove de Creación Cultural, 
situado no barrio da Almáciga, na rúa 

ProxectoVagalume, 2. 

Con tal motivo preténdese ofrecer un lugar onde os 
mozos e as mozas podan ver reforzado o seu traballo 
artístico e creativo e a súa capacidade de organiza-

ción e, ao mesmo tempo, facilitar ao público o acceso 
ás correntes artísticas máis actuais; todo isto desde a 

colaboración cos distintos colectivos, proxectos, institu-
cións, empresas e circuítos implicados na dinamización 
da creación cultural. Como resultado tedes nas vosas 
mans o seguinte catálogo de actividades formativas.

1º TRIMESTRE 
ESCRITURA CREATIVA
Inventar novos mundos, xogar co tempo, crear mil e unha vidas 
para mil e unha personaxes... sexa cal for o teu motivo, se tes ga-
nas de escribir este espazo é para ti. Axudarémosche a que co-
ñezas recursos que che permitan expresar mellor, e guiarémoste 
desde a primeira idea ata o punto final mentres gozas de todo o 
proceso creativo.

Datas e horarios:

 Do 22 de febreiro ao 29 de marzo 
Mércores de 18.00 – 20.00 horas

Docente: Silvia Barbeito 

ZENTANGLE
A técnica do Zentangle fusiona a creatividade e a parte artística 
do debuxo co proceso meditativo e de benestar que achega can-
do se practica. Non se precisan coñecementos previos de pintura, 
debuxo ou dotes artísticas xa que o debuxo é só unha vía a algo 
moito máis interno: “todo é posible trazo a trazo” .

Datas e horarios:

 Do 24 de febreiro ao 31 de marzo 
Venres de 18.00 – 20.00 horas

Docente: Elisabet Hillerud

ESCOLA DE ILUSTRACIÓN
A escola de ilustración ofrece aos participantes unha viaxe polas 
diferentes interpretacións e lecturas das palabras ata converterse 
en ilustracións. Nun clima de constante sorpresa, de utilización do 
humor e o paradoxo, buscarase espertar e estimular a  creativi-
dade, así como a capacidade de comunicar historias con imaxes.

Datas e horarios:

 Do 20 de febreiro ao 27 de marzo 
Luns de 16.00 – 18.00 horas

Docente: Xosé Tomás

TÉCNICA VOCAL E CANTO
Espazo para a formación vocal de todas as persoas que queiran 
introducirse no campo da técnica vocal en calquera estilo musical 
que interpreten. Aprenderás a potenciar ao máximo as túas cali-
dades vocais, o que che axudará a abordar con solvencia pezas 
de diferente esixencia vocal.

Datas e horarios:

 Do 21 de febreiro ao 28 de marzo 
Martes de 18.00 – 20.00 horas

Docente: Pablo Ferradás

PERCUSIÓN AFRICANA
Un achegamento á cultura de África occidental a través da súa 
música. Neste espazo, faremos conciencia de grupo, coñeceremos 

os elementos desta música, aprenderemos técnicas musicais e nos divertiremos, 
exercitando o sentido do ritmo e a expresión musical nun contexto distendido.

Datas e horarios:

 Do 21 de febreiro ao 28 de marzo 
Martes de 16.00 – 18.00 horas

Docente: Trópico de Grelos

EXPRESIÓN CORPORAL: RITMO, 
DANZA E XOGO CORPÓREO
Se estás interesada en desenvolver  a conciencia corpórea, a expresividade e a 
musicalidade do movemento, este é o teu espazo. Durante a formación experi-
mentaranse dominios como o ritmo, a danza, o xogo corpóreo e a súa relación 
co espazo escénico, o movemento coral, a percepción visual, o centro motor, o 
corpo imaxinario, a memoria sensorial e afectiva, as impulsións, a fantasía e a 
creación.

Datas e horarios:

 Luns 20 de febreiro: 18.00 – 21.00 horas 
Venres 3, 10, 17, 24 e 31 de marzo: 16.00 – 18.00 horas

Docente: Fabiana Gastaldello

2º TRIMESTRE 
COMO NON ESCRIBIR UNHA NOVELA
A maioría dos cursos de escritura cóntanche o que debes facer para escribir un 
bo libro mais neste espazo formativo seguiremos a liña de Sandra Newman e 
Howard Mittlemark, e dunha maneira divertida e entretida, achegarémonos aos 
erros máis habituais cando escribimos a nosa primeira novela.

Datas e horarios:

Meses de Abril, Maio e Xuño 
Horario: por determinar

Docente: Silvia Barbeito 

EXPRESIÓN VOCAL
Neste espazo creativo aprenderás a utilizar a Voz como medio de expresión 
artística, a través de técnicas de desinhibición, e da expresión corporal. Apren-
derás a potenciar ao máximo as túas calidades vocais, o que che axudará a 
abordar con solvencia pezas de diferente esixencia vocal..

Datas e horarios:

 Meses de Abril, Maio e Xuño 
Horario: por determinar

Docente: Pablo Ferradás

ESCOLA DE ANIMACIÓN
Cando pensamos nunha película de animación sempre nos imaxinamos os gran-
des estudos de Pixar, DreamWorks, ou producións a gran escala como as de 
Laika ou Tim Burton, pero en realidade todos podemos aprender a facer curtas 
de animación con poucos recursos e moita imaxinación. Neste espazo aprende-
remos os conceptos básicos da animación para aproveitar o material ao noso 
alcance e crear pequenas curtas animadas.

Datas e horarios:

Meses de Abril, Maio e Xuño 
Horario: por determinar

Docente: Rebeca Weladora

CÓMIC
Convértete nunha persoa contadora de historias. Este espazo permitirache 
afondar na creación dun cómic, descubrindo as orixes da banda deseñada e os 
códigos que a caracterizan e aprendendo de maneira práctica os mecanismos 
narrativos, as técnicas e os trucos para conseguir a harmonía entre textos e 
ilustracións sen importar cal sexa a túa visión do xénero. 

Datas e horarios:

 Meses de Abril, Maio e Xuño 
Horario: por determinar

Docente: Xosé Tomás

ESCULTURA PARA PRINCIPIANTES: MOLDES E 
PEQUENAS FIGURAS DE RESINA
Espazo pensado para que podas iniciarte no mundo da escultura. Aprenderás 
a realizar moldes con novos materiais, como o alginato, a silicona e a resina de 
poliuretano, esenciais para a fabricación de pezas de serie limitada, e con eles 
fabricarás unha peza única e orixinal en resina de poliuretano.

Datas e horarios:

 Meses de Abril, Maio e Xuño 
Horario: por determinar

Docente: Adrián Taracido

DESCUBRIR A FOTOGRAFÍA
Facer unha fotografía é pechar os ollos e soñar. Se queres soñar, podes facelo 
neste espazo, onde aprenderás a dominar a técnica fotográfica partindo de 
conceptos básicos para chegar a conceptos avanzados de fotografía: dominar 
a túa cámara, técnicas creativas, luz, configuración visual...

Datas e horarios:

Meses de Abril, Maio e Xuño 
Horario: por determinar

Docente: Fuco Reyes

 EXPRESIÓN CORPORAL E TEATRO
O corpo é un mapa que, se aprendemos a descubrir as  
súas pistas,lévanos cara ao benestar e o equilibrio 
de forma harmoniosa. A través de varias 
linguaxes escénicas, neste espazo de 
formación investigaremos sobre o texto, 
os personaxes, a interpretación e 
os movementos.

Datas e horarios:

Meses de Abril, Maio e Xuño 
Horario: por determinar

Docente: Fabiana Gastaldello

Terán prioridade 
para participar a 

mocidade de 16 a 30 anos, 
empadroada no Concello de 
Santiago. No caso de quedar 

 prazas vacantes 
atenderemos outras 

solicitudes


